
	Mjesto,
	Brčko


Na osnovu člana 21. i 22. Zakona o Vladi Brčko distrikta Bosne i Hercegovine – prečišćeni tekst („Službeni glasnik Brčko distrikta BiH“, broj: 22/18 i 49/18), člana 154. Zakona o visokom obrazovanju u Brčko distriktu Bosne i Hercegovine („Službeni glasnik Brčko distrikta BiH“, broj: 30/09 i 29/18), šef Odjeljenja za obrazovanje Vlade Brčko distrikta Bosne i Hercegovine d o n o s i

PRAVILNIK 

O UPRAVNOM NADZORU NAD RADOM VISOKOŠKOLSKIH USTANOVA

Član 1.

(Predmet)
Pravilnikom o upravnom nadzoru nad radom visokoškolskih ustanova (u daljnjem tekstu: Pravilnik), utvrđuje se način i sadržaj provođenja upravnog nadzora nad radom visokoškolskih ustanova s područja Brčko distrikta Bosne i Hercegovine (u daljnjem tekstu: visokoškolska ustanova).
Član 2.

(Vršenje upravnog nadzora)

(1) Upravni nadzor nad radom visokoškolskih ustanova provodi Komisija za upravni nadzor (u daljnjem tekstu: Komisija) koju imenuje šef Odjeljenja za obrazovanje odlukom (u daljnjem tekstu: šef Odjeljenja).
(2) Komisiju čine tri člana iz reda državnih službenika Odjeljenja za obrazovanje (u daljnjem tekstu: Odjeljenje) od kojih se jedan član imenuje za predsjednika komisije.
(3) Odluka o imenovanju komisije sadrži obim ovlaštenja i zadatke o upravnom nadzoru nad radom visokoškolskih ustanova. 

Član 3.

(Način provođenja upravnog nadzora)

(1) Nadzor se vrši na način koji ne narušava autonomiju visokoškolske ustanove i ne ometa njen redovan rad.

(2) Upravni nadzor nad radom visokoškolskih ustanova provodi se neposrednim pregledom predmeta i dokumentacije koji su predmet upravnog nadzora u službenim prostorijama visokoškolskih ustanova. 

(3) Upravni nadzor može se provesti i na način da se od visokoškolske ustanove zatraži dostavljanje dokumentacije nad kojom je potrebno izvršiti upravni nadzor.

(4) Odgovorni organi visokoškolske ustanove obavezni su na zahtjev Komisije u zahtijevanom roku dostaviti sve tražene informacije i dokumente potrebne za izvršavanje njihovih dužnosti u postupku vršenja upravnog nadzora.
Član 4.
(Sadržaj upravnog nadzora)

Upravni nadzor obuhvata nadzor nad:

a) provođenjem zakonskih i podzakonskih akata, 

b) statutom visokoškolske ustanove,

c) studijskim programima visokoškolske ustanove,

d) dokumentacijom koja se odnosi na ljudske resurse tj. broj i strukturu nastavnog kadra i ostalih zaposlenika, kao i osnov za njihovo angažovanje, te ostalom dokumentacijom u vezi sa zasnivanjem radnog odnosa,

e) primjenom Standarda i normativa u pogledu kadra, prostora, opremljenosti i drugih uslova za rad, 

f) ostalim obavezama visokoškolske ustanove propisanim zakonom i drugim propisima.

Član 5.

(Zapisnik)

(1) O provedenom upravnom nadzoru nad radom visokoškolskih ustanova predsjednik komisije sastavlja zapisnik u kojem se navodi koje su radnje provedene tokom vršenja upravnog nadzora.

(2) Zapisnik sadrži:

a) naziv i adresu visokoškolske ustanove u kojoj se vrši upravni nadzor,

b) ime i prezime odgovornog lica, kao i ovlaštenih lica koja prisustvuju upravnom nadzoru od strane visokoškolske ustanove,

c) ime i prezime svih članova komisije koja vrše upravni nadzor nad radom visokoškolske ustanove,

d) vrijeme početka upravnog nadzora,

e) podatke o obavljenim nadzornim radnjama,

f) podatke o utvrđenim činjenicama i okolnostima koje su predmet upravnog nadzora,

g) druge podatke koji su od značaja za provođenje upravnog nadzora,

h) vrijeme završetka upravnog nadzora,

i) eventualne primjedbe na zapisnik,

j) potpise članova Komisije i potpis odgovorne osobe u visokoškolskoj ustanovi u kojoj je upravni nadzor proveden.

(3) Zapisnik o izvršenom upravnom nadzoru dostavlja se visokoškolskoj ustanovi. 

(4) Visokoškolska ustanova ima pravo podnijeti prigovor na zapisnik iz stava (3) ovog člana.

(5) Rok za podnošenje prigovora na zapisnik je osam dana od dana prijema zapisnika.

(6) O prigovoru iz stava (4) ovog člana odlučuje šef Odjeljenja, u roku od 15 dana.

     Član 6.
(Izvještaj)

(1) O obavljenom upravnom nadzoru nad radom visokoškolskih ustanova Komisija iz člana 2. ovog pravilnika dužna je sastaviti izvještaj koji sadrži:

a) uvod, broj predmeta i broj akta, 

b) prikaz utvrđenog činjeničnog stanja po svim cjelinama upravnog nadzora,

c) prijedlog mjera za otklanjanje utvrđenih nepravilnosti i rok izvršenja mjere,

d) imena, prezimena i potpis članova Komisije.

(2) Izvještaj iz stava (1) ovog člana predsjednik Komisije dostavlja šefu Odjeljenja.
       Član 7.   

(Obustava postupka)

Ukoliko Komisija prilikom vršenja nadzora utvrdi da ne postoje nedostaci u radu visokoškolske ustanove, šef Odjeljenja donosi zaključak kojim se postupak upravnog nadzora obustavlja.

                                                                   Član 8.
(Otklanjanje nedostataka)

(1) Na osnovu izvještaja iz člana 6. ovog pravilnika šef Odjeljenja donosi rješenje kojim nalaže visokoškolskoj ustanovi otklanjanje nedostataka utvrđenih u postupku upravnog nadzora i rokove za otklanjanje tih nedostataka.
(2) Na rješenje iz stava (1) ovog člana visokoškolska ustanova može izjaviti žalbu Apelacionoj komisiji u roku od 15 dana od dana dostave rješenja.

(3) Rok iz stava (1) ovog člana ne može biti duži od šest mjeseci od dana dostavljanja rješenja. 

(4) Visokoškolska ustanova nad kojom je izvršen upravni nadzor dužna je dostaviti Odjeljenju obavještenje o otklanjanju nedostatka.

(5) Po prijemu obavještenja Komisija iz člana 2. ovog pravilnika vrši provjeru izvršenja rješenja, odnosno da li je visokoškolska ustanova otklonila nedostatke i o tome sačinjava izvještaj o provjeri izvršenja rješenja u formi službene zabilješke.
(6) Nakon dostavljanja izvještaja o provjeri izvršenja rješenja šef Odjeljenja donosi rješenje kojim se utvrđuje da su nedostaci otklonjeni. 
(7) Ukoliko visokoškolska ustanova ne otkloni nedostatke u datom roku, šef Odjeljenja donosi rješenje o oduzimanju licence na koje nije dozvoljena žalba, ali se može pokrenuti upravni spor kod Osnovnog suda Brčko distrikta BiH u roku od 30 dana od dana prijema rješenja.

Član 9.
(Oduzimanje licence) 

(1) Ukoliko Komisija iz člana 2. ovog pravilnika izvještajem utvrdi bitne nedostatke u radu visokoškolske ustanove koji se ne mogu otkloniti bez bitnih posljedica na kvalitet studija, šef Odjeljenja donosi rješenje o oduzimanju licence.

(2) Protiv rješenje iz stava (1) nije dozvoljena žalba, ali se može pokrenuti upravni spor kod Osnovnog suda Brčko distrikta BiH u roku od 30 dana od dana prijema rješenja.

Član 10.
(Inspekcijski nadzor)

Ukoliko Komisija prilikom upravnog nadzora naiđe na okolnosti za koje smatra da su izvan njene nadležnosti, predložit će šefu Odjelјenja da zatraži od nadležne inspekcije provođenje inspekcijskog nadzora, u skladu s članom 155. Zakona o visokom obrazovanju u Brčko distriktu Bosne i Hercegovine.
Član 11.
(Stupanje na snagu)

Ovaj pravilnik stupa na snagu osmog dana od dana objavljivanja u „Službenom glasniku Brčko distrikta BiH“.

                                            Šef Odjeljenja za obrazovanje








      ____________________________                                                                                                   

                                                                                                Senad Osmanović, prof.

